
REPUBLIKA E SHQIPËRISË
MINISTRIA E FINANCAVE
DREJTORIA E APELIMIT TATIMOR

Nr. ____prot.				                                         Tiranë, më___.___.2025

V E N D I M

Drejtoria e Apelimit Tatimor, në zbatim të kreut XIII të Ligjit nr. 9920, datë 19.05.2008 “Për Proçedurat Tatimore në R.SH.”, mori në shqyrtim kërkesën ankimore, që i përket:

KËRKUES: 	_________________________________________
OBJEKTI: 	Ankim pjesor ndaj aktit administrativ, njoftim vlerësimit për detyrimet 
                        tatimore ____________, nxjerrë nga DRT Tiranë ku 
                        janë përcaktuar detyrimet si më poshtë:
[bookmark: _Hlk166046255]
	Nr.
	Tatimi
	Periudha
	Detyrim
	Gjobë

	1
	TVSH
	2023
	12.667
	2.774

	2
	TVSH
	2024
	56.577
	45.195

	3
	Tatim fitimi
	2023
	9.500
	2.080

	4
	Tatim fitimi
	2024
	6.362.582
	602.032

	5
	Gjobë
	
	
	50.000

	Totali
	7.143.407



Tatimpaguesi ankimon vetëm detyrimin për tatimin mbi fitimin e vitit 2024 në vlerën 6.362.582 lekë dhe gjobën në vlerën 602.032 lekë.

Nga shqyrtimi paraprak i ankimit, DAT konstaton se janë plotësuar kërkesat ligjore për marrjen në shqyrtim, kërkesa këto të përcaktuara në pikat 1, 2 dhe 3 të nenit 106, neni 107 të Ligjit nr. 9920, datë 19.05.2008 “Për Procedurat Tatimore në RSH” dhe Udhëzimin e Ministrit të Financave nr. 24, datë 02.09.2008, pika 106 e në vijim, pasi:
· Akti administrativ i ankimuar, është objekt apelimi, sipas pikës 1, neni 106 të ligjit të sipërcituar
· Ankimi është bërë në përputhje me afatin e përcaktuar në nenin 106 të Ligjit nr. 9920, datë 19.05.2008 “Për Procedurat Tatimore në RSH”. Njoftimi i vlerësimit për detyrimet tatimore __________ është marrë nga tatimpaguesi në datë 17.09.2025 (referuar regjistrit të dorëzimit të objekteve të porositura të Postës Shqiptare, Shpërndarësia Tiranë), ndërsa ankimi është dërguar në shërbimin postar në datë 16.10.2025.
·  	Lidhur me kërkesën ligjore të pagimit të detyrimit tatimor, sipas njoftim vlerësimit konstatojmë se tatimpaguesi ka vendosur Garancinë Bankare pranë Bankës Kombëtare Tregtare me _________ dhe  Numër Garancie __________, për vlerën _________ dhe me afat deri në datën 31.05.2026.

                                                                 * * *
Drejtoria  e Apelimit Tatimor, pasi shqyrtoi kërkesën për apelim të shoqërisë dhe argumentat e parashtruara në raportin e kontrollit,  mbi bazën e të cilit është nxjerrë njoftim vlerësimi i ankimuar, në respektim të kërkesave të nenit 108 “Kompetencat për shqyrtimin e Ankimit Tatimor” të Ligjit nr. 9920, datë 19.05.2008 “Për Procedurat Tatimore në R.Sh”, vëren se:

Tatimpaguesi është kontrolluar nga DRT Tiranë në bazë të njoftim kontrollit __________ për tatimet dhe periudhat si më poshtë:
- TVSH: 								06/2023 – 2025/05
- Tatimin mbi fitimin							2023-2024
- Kontributet e sigurimeve shoqërore dhe shëndetësore, TAP	06/2023 – 2025/05
- Tatime dhe taksa të tjera						deri 05/2025

Nga ana e kontrollit për periudhën 2024-A është kontrolluar tatimi mbi fitimin.
Për këtë periudhë subjekti ka Ilogaritur nje fitim fiskal ne shumen 93,011,197 leke (sipas deklarates se tatim fitimit) dhe mbi kete fitim ka perllogaritur normen tatimore 15%. Referuar Ligjit 29/2023 date 30.03.2023 Per Tatimin mbi të Ardhurat, neni 24 (Normat tatimore), Udhezimit Nr. 4, datë 4.2.2025, Per disa shtesa dhe ndryshime ne udhezimin e pergjithshem Nr. 26, Date 8.9.2023, "Per tatimin mbi të ardhurat", per fitimet fiskale mbi 14,000,000 leke norma tatimore duhet llogaritur me 23%. Sipas deklarates tatimore te vitit 2024 subjekti ka relizuar nje fitim fiskal ne shumen 93,011,197 leke per te cilen ka perllogaritur normen tatimore 15%.
Referuar ligjit dhe udhezimit te cituar me siper subjekti per diferencen 79,011,1971eke (93,011,197-14,000,000) duhej te llogaritej norma e fitimit 23% dhe jo 15%. Sa me siper per fitimin 79,011,1971eke subjektit i lindin deryrime ne shumen 6,320,8951eke (79,011,197 x 8%).
Gjithashtu referuar Ligjit Nr. 9920 datö 19/05/2008, “Për Procedurat Tatimore në RSH”, i ndryshuar, neni 115 pika 1, ku shoqëria përveç detyrimit për tatim fitimin prej 6,320,8951eke (79,011,197 x 8%), penalizohet në shumën 568,880 (6,320,895 x  0.06x150 ditë).

* * *
Tatimpaguesi kundërshton Raportin e Kontrollit  të kryer nga DRT  duke parashtruar në mënyrë të përmbledhur se:
Ne kemi trajtuar dhe llogaritur fitimin e vitit 2024 në mbështetje dhe në zbatim të ligjit nr 29/2023 Për Tatimin mbi të Ardhurat kreu VIII  Dispozita Kalimtare dhe të fundit neni 69 pika e, neni 2 pika 3 të Aktit Normativ Nr 7 datë 14.12.2023 dhe pikë 12.8 të udhëzimit të përgjithëshëm Nr 26 datë 08.09.2023 citojmë:
dh) për:
i. individët tregtarë; 
ii. të vetëpunësuarit, si dhe; 
iii. entitetet:
me të ardhura bruto deri 14 milionë lekë në vit, norma e tatimit mbi të ardhurat 0% do të aplikohet deri më 31 dhjetor 2029.
e) Për të gjithë tatimpaguesit, të regjistruar para datës 31 dhjetor 2023, të cilët janë subjekt i tatimit të thjeshtuar mbi fitimin apo tatimit mbi fitimin, si edhe për ata që regjistrohen për herë të parë në vitin pasardhës, për efekt të periudhës tatimore 2024, do të përdoren formularët dhe përgjegjësitë tatimore, sipas ligjit nr. 9632, datë 30.10.2006, “Për sistemin e taksave vendore”, të ndryshuar, si dhe ligjit nr. 8438, datë 28.12.1998, “Për tatimin mbi të ardhurat”, të ndryshuar.
Natyrisht fitimet për vitin 2025 jemi të ndërgjegjëshëm që do të kenë trajtimin sipas qasjes së kontrollit të inspektorit i cili i referohet nenit Neni 24 Norma tatimore.
2. Të ardhurat neto të tatueshme (fitimi i tatueshëm) nga biznesi për individët tregtarë dhe tëvetëpunësuarit tatohen me normat progresive të mëposhtme:
Baza tatimore vjetore Norma tatimore
0 – 14 000 000 lekë 15%
Mbi 14 000 000 lekë 23%.

Por, për normën tatimore e fitimit të vitit 2024 jemi në kushtet e dipozitave kalimtare ku përcaktohet se formularët dhe përgjegjësia tatimore do të jetësipas ligjit 8438.
Pikërisht kjo është kundërshtia që kemi me përfundimet e raportit të kontrollit, fitmi i vitit 2024 trajtohet sipas ligjit 8438 datë 28.12.1998 dhe jo sipas ligjit 29/2023.
Theksojmë se jemi përpjekur të jemi rigoroz në zbatim të ligjit dhe akteve normative nënligjore të tij, ndaj dhe në këtë rast, duke u mbshtetur në ligjet dhe udhëzimet e sipërpërmëndura kemi aplikuar normën e tatim fitimit sipas dispozitave kalimtare .

* * *
Drejtoria e Apelimit Tatimor, pas shqyrtimit të pretendimeve të shoqërisë, të dhënave në raportin e kontrollit dhe legjislacionit tatimor ku përcaktohet norma tatimore e tatimit mbi të ardhurat personale, vlerëson se:

Ligji nr. 29/2023 “Për Tatimin mbi Të Ardhurat”, në nenin 24 “Norma tatimore”, pika 2 ka përcaktuar se:
 2. Të ardhurat neto të tatueshme (fitimi i tatueshëm) nga biznesi për individët tregtarë dhe të vetëpunësuarit tatohen me normat progresive të mëposhtme:
Baza tatimore vjetore                  Norma tatimore 
0 – 14 000 000 lekë                              15%, 
Mbi 14 000 000 lekë                            23%

Udhëzimi nr. 26, datë 08.09.2023 “Për Tatimin mbi të Ardhurat”, në pikën 24.2 ka përcaktuar se:
“24.2 Për të ardhurat vjetore nga biznesi, për të cilat baza e tatimit është e ardhura neto e tatueshme, pra diferenca e të ardhurave minus shpenzimet e zbritshme, zbatohen normat progresive, si më poshtë:
a) 15% për të ardhurat neto të tatueshme (fitimi i tatueshëm) deri në 14.000.000 lekë në një vit tatimor;
b) 23% për çdo lekë shtesë të të ardhurave neto të tatueshme (fitimit të tatueshëm) mbi 14.000.000 lekë në vit.

Bazuar në dispozitat ligjore të lartëpërmendura, tatimapaguesit që realizojnë fitim mbi 14.000.000 lekë, tatohen në masën 15 % për fitimin deri në 14.000.000 lekë, ndërsa për fitimin mbi 14.000.000 lekë tatohen në masën 23 %.

Duke qënë se tatimpaguesi ka llogaritur tatimin në masën 15 % për të gjithë fitimin e realizuar, çka bie në kundërështim me dispozitën e mësipërme, me të drejtë administrata tatimore ka kryer vlerësim duke llogaritur tatim në masën 23 % për fitimin mbi vlerën 14.000.000 lekë dhe duke llogaritur dënimin sipas pikës 1 të nenit 115 të Ligjit nr. 9920, datë 19.05.2008 “Për Procedurat Tatimore në RSH”, ku përcaktohet se:
“Dorëzimi i një deklarate tatimore të pasaktë dënohet me një gjobë të barabartë me 0,06 përqind të shumës së detyrimit të papaguar për çdo ditë, gjatë së cilës pagesa nuk është kryer. Në asnjë rast, gjoba nuk llogaritet për një periudhë më të gjatë se 365 ditë kalendarike”.

Në lidhje me pretendimin e tatimpaguesit se ka llogaritur tatimin duke u bazuar në nenin 69, pika 1, gërma (e) të Ligjit 29/2023, DAT bën me dije se: 

Ligji 29/2023, në nenin 72 përcakton se “Ky ligj hyn në fuqi 15 ditë pas botimit në Fletoren Zyrtare dhe i shtrin efektet nga data 1 janar 2024, me përjashtim të neneve 22, 23, 24, pika 1, që shtrijnë efektet nga data 1 janar 2025, shkronjës “ç” të pikës 1 të nenit 69, që i fillon efektet me hyrjen në fuqi të këtij ligji, dhe pikës 2 të nenit 69, që i fillon efektet nga data 1 qershor 2023”.
Sipas kësaj dispozite, pika 2 e nenit 24, mbi të cilin është bazuar vlerësimi i kryer, nuk është pjesë e rasteve përjashtimore me efekt të shtyrë, por i ka shtrirë efektet nga data 1 janar 2024 dhe zbatohet për të ardhurat e realizuara gjatë vitit 2024.

Ndërsa në nenin 69, pika 5 të Ligjit 29/2023, përcaktohet se “Deri në datën e fillimit të efekteve të këtij ligji, sipas përcaktimit të nenit 72 të tij, zbatohen parashikimet e ligjit nr. 8438, datë 28.12.1998, “Për tatimin mbi të ardhurat”, të ndryshuar, me përjashtim të shkronjave “e”, “ë” dhe “f”, të këtij neni, zbatimi i të cilave do të bëhet sipas parashikimeve të ligjit nr. 8438, datë 28.12.1998, “Për tatimin mbi të ardhurat”, të ndryshuar, deri në periudhën dhjetor 2024”.
Gërmat (e), (ë) dhe (f) të pikës 1 të nenit 69, te të cilat të referon kjo dispozitë përcaktojnë se:
“e) Për të gjithë tatimpaguesit, të regjistruar para datës 31 dhjetor 2023, të cilët janë subjekt i tatimit të thjeshtuar mbi fitimin apo tatimit mbi fitimin, si edhe për ata që regjistrohen për herë të parë në vitin pasardhës, për efekt të periudhës tatimore 2024, do të përdoren formularët dhe përgjegjësitë tatimore, sipas ligjit nr. 9632, datë 30.10.2006, “Për sistemin e taksave vendore”, të ndryshuar, si dhe ligjit nr. 8438, datë 28.12.1998, “Për tatimin mbi të ardhurat”, të ndryshuar; 
ë) Parapagimet, sipas nenit 63, të këtij ligji, për kategoritë e personave, të cilët furnizojnë shërbime profesionale dhe janë subjekt i tatimit mbi të ardhurat nga data 1 janar 2024, përjashtimisht për vitin 2024, llogariten bazuar në deklaratat e tatimit të thjeshtuar mbi fitimin dhe tatimit mbi fitimin të viteve paraardhëse, duke zbatuar normat tatimore të parashikuara në këtë ligj; 
f) Deklarata e tatimit të mbajtur në burim, sipas nenit 57, të këtij ligji, do të zbatohet duke filluar nga periudha tatimore janar 2025. Për vitin 2024 do të përdoret deklarata sipas modelit ekzistues”.

Këto dispozita përcaktojnë se për efekt të periudhës tatimore 2024 do të përdoren formularët dhe përgjegjësitë tatimore të tatimit mbi fitimin. Pra, vetëm në aspektin formal, për tatimin mbi të ardhurat personale të vitit 2024, tatimpaguesi dorëzon një ndër deklaratat e mëparshme (të tatimit të thjeshtuar mbi fitimin apo të tatimit mbi fitimin), por normat tatimore që zbatohen janë ato të përcaktuara në Ligjin 29/2023. Kjo del më e qartë nëse i referohemi gërmës (ë), e cila përcakton qartësisht se këstet do të llogariten bazuar në deklaratat e tatimit mbi fitimin, por normat tatimore që aplikohen, janë ato të përcaktuara në Ligjin 29/2023.

Në vijim të arsyetimit, DAT sjell në vëmendje se Udhëzimi nr. 26, datë 08.09.2023 “Për Tatimin mbi të Ardhurat”, në pikën 12.8 përcakton se “Referuar pikës “e”, të nenit 69 të ligjit, për të gjithë tatimpaguesit të regjistruar para datës 31 dhjetor 2023, të cilët janë subjekt i tatimit të thjeshtuar mbi fitimin apo tatimit mbi fitimin, si edhe për ata që regjistrohen për herë të parë në vitin pasardhës, për efekt të periudhës tatimore 2024, do të përdoren formularët dhe përgjegjësitë tatimore, sipas ligjit nr. 9632, datë 30.10.2006, “Për sistemin e taksave vendore”, të ndryshuar, si dhe ligjit nr. 8438, datë 28.12.1998, “Për tatimin mbi të ardhurat”, të ndryshuar. Për rrjedhojë, përllogaritja, detyrimi dhe deklarimi do të fillojnë nga data 1 janar 2025”. 
Por, kjo dispozitë i shtrin efektet vetëm për subjektet e përcaktuara në gërmën (ç) të pikës 1 të nenit 12 të Ligjit 29/2023, duke qënë se është vendosur në pikën 12.8 të Udhëzimit nr. 26, datë 08.09.2023, ku trajtohen vetëm personat e vetëpunësuar që 80 % të të ardhurave i realizojnë nga një klient ose 90 % të të ardhurave i realizojnë nga më pak se 3 klientë. Vetëm për këta tatimpagues, llogaritja, detyrimi dhe deklarimi sipas shkallës së përcaktuar në nenin 12, pika 1, gërma (ç) të Ligjit 29/2023 do të fillojë në vitin 2025. 
Ndërsa për tatimpaguesit e tjerë, llogaritja e tatimit do të bëhet sipas normave tatimore të përcaktuara në Ligjin 29/2023, pavarësisht se deklarimi do të bëhet me deklaratat e tatimit mbi fitimin. 

Për më tepër, DAT thekson se interpretimi i Ligjit në formën e parashtruar nga tatimpaguesi (i cili pretendon se sipas gërmës (e) të pikës 1 të nenit 49 të Ligjit 29/2023, nuk zbatohet shkalla tatimore e përcaktuar në këtë ligj, por ajo e përcaktuar në Ligjin 8438/1998), do të sillte moszbatimin e Ligjit 29/2023 gjatë vitit 2024 nga asnjë tatimpagues, pasi në gërmën (e) të pikës 1 të nenit 69 përfshihen të gjithë tatimpaguesit e regjistruar. Për këtë shkak, parashtrimi i tatimpaguesit nuk merret në konsideratë, pasi zbatimi në formën e pretenduar nga tatimpaguesi, do të sillte që të ardhurat dhe shpenzimet nuk do të njiheshin për efekte fiskale sipas Ligjit 29/2023, por sipas Ligjit 8438/1998, përfshirë normat e amortizimit, kufizimet për njohjen e shpenzimeve, mënyrën e llogaritjes së të ardhurave të tatueshme etj. 

Në përfundim, DAT sjell në vëmendje dhe shkresën ___________ të Drejtorisë së Përgjithshme të Tatimeve, e cila në paragrafin e fundit shprehet se:
“Për sa më lart cituam, për tatimpaguesit individë të vetëpunësuar, të cilët plotësojnë kushtet e nenit 12, pika 1, gërma ç/i/ii, të ardhurat e realizuara nga ushtrimi i veprimtarisë ekonomike do të fillojë nga data 1 janar 2025.
Drejtoria Rajonale Tatimore për vitin 2024, për individët tregtarë dhe të vetëpunësuarit me të ardhura bruto mbi 14 milionë lekë në vit, dhe që rezultojnë me të ardhura neto të tatueshme (fitim i tatueshëm) nga biznesi në vlerë pozitive, pra më të madh se zeri, do të zbatojë nenin 24, pika 2 të Ligjit nr. 29/2023 “Për Tatimin mbi të Ardhurat”, i ndryshuar”.

Në këto kushte, DAT rrëzon ankimin e tatimpaguesit ________ dhe lë në fuqi detyrimin për tatimin mbi të ardhurat nga biznesi të vitit 2024 sipas njoftim vlerësimit nr. ______, nxjerrë nga DRT Tiranë.
[bookmark: _Hlk214262481]
Sa më sipër, Drejtoria e Apelimit Tatimor bazuar në Ligjin Nr.9920, datë 19.5.2008 “Për Procedurat Tatimore në R.SH-së ”, i ndryshuar, nenet 106, 107, 108 dhe Udhëzimin Nr.24, datë 02.09.2008 (i ndryshuar), në zbatim të tij, pika 108.3.3,  gërma b).
V E N D O S I :

· Lënien në fuqi të aktit administrativ, Njoftim Vlerësimit për detyrimet __________, nxjerrë nga DRT Tiranë, për detyrimet si më poshtë:
	Nr.
	Tatimi
	Periudha
	Detyrim
	Gjobë

	1
	TVSH
	2023
	12.667
	2.774

	2
	TVSH
	2024
	56.577
	45.195

	3
	Tatim fitimi
	2023
	9.500
	2.080

	4
	Tatim fitimi
	2024
	6.362.582
	602.032

	5
	Gjobë
	
	
	50.000

	Totali
	7.143.407



Në zbatim të pikës 2 të nenit 109 të Ligjit nr. 9920 datë 19.05.2008, “Për Procedurat Tatimore në R.Sh”, tatimpaguesi mund t’a kundërshtojë vendimin e Drejtorisë së Apelimit Tatimor në gjykatë brenda 30 ditëve kalendarike nga data e marrjes dijeni për këtë vendim.
DREJTOR I APELIMIT TATIMOR

